
F011-001r,01 AUs der geometrey ettliche nuczpere ſtucklē die her
F011-001r,02 nach geſhriben ſten Czum erſtn̄ behend ain gerecht winckelmasz cze machn̄ So mach czwen riſſ vber
F011-001r,03 ainandˢ angeferd wie du wild vnd wo die riSS vbeˢ
F011-001r,04 ainandˢ geen da ſecz ain: e: Darnach ſecz ain czirkel mit ainem ort auf den punckt: e: vn̄ czuich jn
auf als weit dv wild vn̄ mach auf yede linj ain pūckt Das ſein die puchſtabn̄: a:: b:: c: das alles ain wei
F011-001r,05 ten ſey Darnach mach ain linj vō: a: jn das: b: vn̄ vom: b: jn das: c: So haſtu ain gerecht
winckelmaſz Des ain exempel hernach ſtet So dv die riſſ noher tueſt der mān nit bedarf den nur czv der auſzteilung So
hat das ain ſolhe geſtalt als hernach gemacht ſtet WEr ain funffort reiſſen wil mit vnveˢrucken̄ zirkel So tue dē czirkel auf
als weit du ain feldūg habn̄ wild vn̄ mach czwen puchſtabn̄. a:: b. des ain figur a.. b Darnach laſſ den zirkel mit ainem
ort jn den punckt: a ſten vn̄ mach ain rundn̄ riſ desgleichn̄ ſecz den czirckel jn den punckt: b. vn̄ mach auch ain gerundn̄
riſz vn̄ wo die riſz vberainander gen da ſecz die czwen puchſtabn̄. c.· d· Darnach leg ain richtſcheit oder lineal auf den̄
punckt. c. vn̄: d: vn̄ mach ain lāgen riſz durch die czwen punckt des ain figur hernach gemacht ſtet Darnach ſecz den
czirkel mit ainem ort auf den pūckt: d: vnd mach ain rūden riſſ durch das. a..b. vn̄ wo dˢ rund riſſ vbeˢ den riſſ: c::d: get
da ſecz ain: e: Darnach ſchaw wo derſelb rund riſſ vber den rundn̄ riſſ. d:%.b%..h get da ſecz ain. f: desgleichn̄ auf der
andern ſeitn̄ da ſecz ain: g: Darnach leg ain richtſcheit auf dē punckt· f: vn̄ auf das. e· vn̄ mach ain riſſ durch die punckt
gar hinauſz piſz an den runden riſſ. d·:a:.c:.g. da ſecz ain: k. Desgleichn̄ auf der andern ſeiten da ſecz ain: h· Darnach
ſecz den czirckel auf den punckt. k: vn̄ mach ain riſlen vber di linj. d:.e..c: vn̄ wo dz vbeˢ
F011-001r,06 aināder get da ſecz ain: l. darnach mach ain riſſ vō: l· jn das. k. vō· k· jn das. b: vom: b. jn das. a:
vom. a. jn das. h. vom: h. jn das. l: So haſtu ain gerecht funffeck des ain exempel So dy ryſſ auſz getan werden der man

nit bedarf den nur zv der auſtailūg ſo beleibt nur das recht funffort des ain figur hernach gemacht ſtet WEr ain ſibenort
pehent auſztailen wil dˢ reiſſ ain gancz gerundē riſſ vn̄ ſecz ain. e. jn dz cētrum Darnach mach ain r[…]ſſ vom. e. piſz czv
dem· c· Als weit vom. e. pis zv dem. c. iſt So weitſol von dem. a. piſz czv dē. b. ſein ſchlecht vber nit dˢ rundung nach
vn̄ wo dy czwen riſſ vberainander gen da ſecz ain: d: des ain exempel wie hernach ſtet Dernach ſecz ain czirkel auf das
centrum: e: vn̄ dv jn auf pis jn den pūkt. d: dyſelbig weit tail auſſen vmher der werdē ſibn̄ vn̄ mach vō aim pūkt czv dem
andern ain riſſ So haſtu ain gerecht ſibn̄eck des ain exempel WEr will ain gerecht achteck machen So mach ain gerechte
firūg mit den puchſtabn̄ veˢzaichnet: a:: b:: c:: d: vn̄ ſecz jn die mit ain: e: Und ſecz ain zirkel mit ainem ort jn das: e:
vn̄ dv jn auf jn das: a: dyſelbn̄ weiten mach von dem: a: gegen dem: b: ain pūckt da ſecz ain: f: desgleichn̄ vō dem: b:
gegē dem· a· da ſecz ain· g· vom· a· gegen dē· c· da ſecz ain· h· vom· c· gegem· a· da ſecz ain· i· vom· c· gegem· d. da ſecz
ain· k· vom· d· gegem· c· da ſecz ain· l· vom· d· gegen dem. b. da ſecz ain. m. vō. b. gegem. d. da ſecz ain. n. Darnach
zuih ain linj vom. f. jn das. m. vom. n. in das. k. vom. l. jn das. h. vom. i. jn das. g. des ain figur hernach veˢczaichnet
iſt WEr ain gerunden riſſ ſcheitgerecht machn̄ wil das der ſcheitgerecht riſ vn̄ das gerund ain leng ſey So mach drew
gerunde nebenainandˢ vn̄ tail dz erſt rūd jn ſibn̄ gleiche tail mit den puchſtaben verczaichnet. b:. a:: b. c.: d.: e·: f·. g:
Darnach als weit vm. h· jn das: a. iſt da ſecz hindˢ ſich ain pūckt da ſecz ain: i: Darnach als weit von dem: i pis czv dem:
k: jſt Gleich ſo lanck jſt dˢ runden riſſ ainer jn ſeiner rūdūg dˢ drey nebn̄ainander ſten des ain figur hernach gemacht ſtet
WEr pald dē punckt wil findē dˢ ab getan̄ jſt vn̄ nit weſt wo der zirkel geſtand̄ jſt czv ainem gepogen riſſ So tu jm alſo jch
ſecz das ſey dˢ gebogn̄ riſ. a..b. mach czwen pūckt auf den riſ wie du wild angeferd mit dē puchſta
F011-001r,07 bn̄: c:: d: ſecz den czirkel jn das. c. vnd tu jn auf jn das: d: mach ain riſz desgleichn̄ ſecz den
czirckel jn das. d. mach ain riſ von dem: c. wo die czwen riſz vberainander gen da ſecz obn̄ ain. e· vn̄ vntn̄ ain: f: alſo
mach gleich ain ſolhe figur nebn̄ dˢ wie weit du darvon wild mit den puchſtabn̄ verczaichnet: g.: h:. i:. k. Darnach mach
ain riſz durch dz. e. vn̄. f. vn̄ desgleichn̄ durch dz. i. vn̄. k. wo die czwen riſz vnten vbeˢainandˢ gen da ſecz ain. l. jn
demſelbn̄ pūckt jſt dˢ zirkel ge
F011-001r,08 ſtanden des ain figur hernach gemacht ſtet WEr machn̄ wil ain firung vn̄ ain driangel dz die firung
vn̄ der driangel yedlichs als vil in jm helt als dz andeˢ So mach ain driangel dz jſt: a::b::c: tail vom. c. pis czv dem: b: jn
drew gleiche tail das jſt. d..e. Darnach· mach ain firung auſz dem: c::e: wirt. f·.g. So helt dy firung gleich als vil jn als
dˢ driangel des ain exempel heˢnach gemacht ſtet WIltu die maſpreter vnd die plumen auf die wimpeˢ
F011-001r,09 gn̄ machn̄ So merck eben wan jch wird die wim
F011-001r,10 pergn̄ hernach klaineˢ machn̄ was jch dir vor von dˢ fialen geſchribn̄ han das wirſtu jn dˢ klainē an dˢ
wimpergn̄ deſgleichn̄ die plumen vn̄ die maſpreter auch alſo verſten Heban vn̄ mach die firūg zv der fialen vn̄ leg ain andre
firūg vberort darvber Derſelben firung mach czwov vberainander ſo haſtu die rechtn̄ firung darauſ die plum vnd maſpreter
gemacht werden Des ain exempel vnten verczaichnet ſtet vom: d:f.r:o·: jſt die groſſ dˢ plumen: a:b. iſt die fialen: m.l:h
F011-001r,11 k:i:n:s: jſt das gewengpret: e:f.g: jſt das wimpergenpret: b:
F011-001r,12 k:i: iſt das pfoſtenbret WIltu ain gancze wimpergn̄ auſz tailen dē grunt vnd auſzug So dv jm alſo nim
ain weiten fur dich als weit dv die wimpergen haben wild vn̄ jch ſecz das ſey die weit mit den puchſtaben veˢczaichnet:
q:: r: Darnach tail vom: q: piſz czv dem: r: jn vj gleiche tail dˢſelben tail aines jſt die groſz deˢ fialen m[…]t den
puchſtaben veˢczaichnet: a:: b: vnd tail die fialen auſz als jch dich vor gelernet han Darnach tail die leng dˢ fialen jn drew
tail derſelben tail aines jſt dˢ ſtengel dˢ plumen auf die wimpergen Darnach ſchaw albegē auf die puchſtabn̄ jn dem grunt
vn̄ jn dem auſczug So finſtu albegē dy tailung die czvſamē gehorē Und heˢnach folget dˢ grunt czv aineˢ gāczē wimpergen
Und neben der geſchrift die wimpergen Das jſt die recht plum auf die wimperg zv der groſſen fialn̄ dy jch am erſtn̄ geſeczt
han̄ das muſtu jn der klain wimpegrn̄ auch alſo auſtai
F011-001r,13 len nach ſeineˢ groſſ vnd dv muſt albegn̄ auf dy puchſta
F011-001v,01 bn̄ jn dem grūt merckn̄ vn̄ ſchau jn dem auſzug Dar
F011-001v,02 nach waiſtu dich zv richtn̄ des ain exempel neben dˢ ge

